
 
 

 

AZƏRBAYCAN RESPUBLİKASININ 

NAZİRLƏR KABİNETİ 

QƏRAR 

 

“Gənclər arasında ailənin və nikahın əhəmiyyəti, onun qorunması və 
möhkəmləndirilməsi məqsədilə erkən nikahın və qohumlar arasında nikahın 

mənfi nəticələrinə dair maarifləndirmə Qaydası”nın təsdiq edilməsi haqqında” 
Azərbaycan Respublikası Nazirlər Kabinetinin 2020-ci il 23 iyun tarixli            

213 nömrəli Qərarında dəyişiklik edilməsi barədə 
 
 

Azərbaycan Respublikası Konstitusiyasının 119-cu maddəsinin səkkizinci 
abzasını rəhbər tutaraq, “Azərbaycan Respublikasının Mülki Prosessual Məcəlləsində, 
Azərbaycan Respublikasının Ailə Məcəlləsində, Azərbaycan Respublikasının Cinayət- 
Prosessual Məcəlləsində, “Gənclər siyasəti haqqında”, “Uşaq hüquqlarının müdafiəsi 
üzrə komissiyalar haqqında Əsasnamənin təsdiq edilməsi barədə”, “Yetkinlik yaşına 
çatmayanların baxımsızlığının və hüquq pozuntularının profilaktikası haqqında”, 
“Bədən tərbiyəsi və idman haqqında”, “Sosial xidmət haqqında”, “Reklam haqqında”, 
“Tütün məmulatlarının istifadəsinin məhdudlaşdırılması haqqında”, “Uşaqların zərərli 
informasiyadan qorunması haqqında” və “Media haqqında” Azərbaycan 
Respublikasının qanunlarında dəyişiklik edilməsi barədə” Azərbaycan Respublikasının 
2026-cı il 3 mart tarixli 372-VIIQD nömrəli Qanununun icrasını təmin etmək məqsədilə 
Azərbaycan Respublikasının Nazirlər Kabineti qərara alır: 

“Gənclər arasında ailənin və nikahın əhəmiyyəti, onun qorunması və 
möhkəmləndirilməsi məqsədilə erkən nikahın və qohumlar arasında nikahın mənfi 
nəticələrinə dair maarifləndirmə Qaydası”nın təsdiq edilməsi haqqında” Azərbaycan 
Respublikası Nazirlər Kabinetinin 2020-ci il 23 iyun tarixli 213 nömrəli Qərarında 
(Azərbaycan Respublikasının Qanunvericilik Toplusu, 2020, № 6, maddə 803 (Cild I); 
2024, № 2, maddə 235, № 10, maddə 1164; 2025, № 2, maddə 181) aşağıdakı 
dəyişikliklər edilsin:  

1. Adında (ikinci halda) və 1-ci hissəsində (ikinci halda) “nikahın” sözü “evliliyin” 
sözü ilə əvəz edilsin.  

2. Həmin Qərarla təsdiq edilmiş “Gənclər arasında ailənin və nikahın əhəmiyyəti, 
onun qorunması və möhkəmləndirilməsi məqsədilə erkən nikahın və qohumlar 
arasında nikahın mənfi nəticələrinə dair maarifləndirmə Qaydası” üzrə:  

2.1. adında (ikinci halda) “nikahın” sözü “evliliyin” sözü ilə əvəz edilsin;  

2.2. 2.1.1-ci yarımbənd aşağıdakı redaksiyada verilsin:  
“2.1.1. erkən evlilik – uşaqla nikah bağlamadan ailə qurmaq məqsədilə yaradılan 

ittifaq;”;  
2.3. mətn üzrə ismin müvafiq hallarında “erkən nikah” sözləri ismin müvafiq 

hallarında “erkən evlilik” sözləri ilə əvəz edilsin; 
2.4. 2.1.3-cü yarımbəndə (ikinci halda) “erkən” sözündən sonra “evliliyin” sözü 

əlavə edilsin. 

